ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

„___ „  ___________  2011 թվականի N ___ Ա

«ԵՐԵՎԱՆԻ ՄԽԻԹԱՐ ՀԵՐԱՑՈՒ ԱՆՎԱՆ ՊԵՏԱԿԱՆ ԲԺՇԿԱԿԱՆ ՀԱՄԱԼՍԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ  ՎՏԱՆԳԱՎՈՐ ԹԱՓՈՆՆԵՐԻ  ՎՆԱՍԱԶԵՐԾՄԱՆ 

ԼԻՑԵՆԶԻԱ  ՏԱԼՈՒ  ՄԱՍԻՆ

Համաձայն «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 13-րդ կետի 1-ին ենթակետի և Հայաստանի Հանրապետության կառավարության 2003 թվականի հունվարի 30-ի N 121-Ն որոշման` Հայաստանի Հանրապետության կառավարությունը ո ր ո շ ու մ   է.

1. «Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը տալ վտանգավոր` բժշկական թափոնների վնասազերծման լիցենզիա: 

2. Սահմանել, որ «Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը վտանգավոր թափոնների վնասազերծման լիցենզիան տրամադրվում է Հայաստանի Հանրապետությունում վտանգավոր թափոնների վերամշակման,  վնասազերծման, պահպանման, փոխադրման և տեղադրման գործունեության լիցենզավորման միջգերատեսչական հանձնաժողովի նախագահի ստորագրությամբ` վավերացված Հայաստանի Հանրապետության բնապահպանության նախարարության կնիքով:

3. Հայաստանի Հանրապետության բնապահպանության նախարարին, Հայաստանի Հանրապետության առողջապահության նախարարին, Հայաստանի Հանրապետության էկոնոմիկայի նախարարին և Հայաստանի Հանրապետության արտակարգ իրավիճակների նախարարության Հայաստանի փրկարար ծառայության պետին` իրենց իրավասությունների սահմաններում իրականացնել վերահսկողություն սույն որոշման 1-ին կետով սահմանված վնասազերծման աշխատանքների կատարման նկատմամբ:

          ՀՀ բնապահպանության նախարարար     

                                                                                Արամ Հարությունյան

ՏԵՂԵԿԱՆՔ – ՀԻՄՆԱՎՈՐՈՒՄ
«ԵՐԵՎԱՆԻ ՄԽԻԹԱՐ ՀԵՐԱՑՈՒ ԱՆՎԱՆ ՊԵՏԱԿԱՆ ԲԺՇԿԱԿԱՆ ՀԱՄԱԼՍԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ  ՎՏԱՆԳԱՎՈՐ ԹԱՓՈՆՆԵՐԻ ՎՆԱՍԱԶԵՐԾՄԱՆ ԼԻՑԵՆԶԻԱ  ՏԱԼՈՒ  ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

«Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությունը դիմել է ՀՀ կառավարությանը` բժշկական թափոնների վնասազերծման գործունեությամբ զբաղվելու համար լիցենզիա ստանալու նպատակով:

Այդ թափոնները դասվում են վտանգավոր թափոնների շարքին, ուստի  դրանց վնասազերծման գործունեությամբ զբաղվելը ենթակա է լիցենզավորման` «Լիցենզավորման մասին» ՀՀ օրենքի (այսուհետ` Օրենք)  43-րդ հոդվածի 13-րդ կետի համաձայն: 
Վտանգավոր թափոնների վնասազերծման գործունեության   լիցենզավորումը, Օրենքի համաձայն, իրականացնում է ՀՀ կառավարությունը բարդ ընթացակարգով` փորձաքննական եզրակացության հիման վրա:
Հայաստանի Հանրապետության կառավարության 2003 թվականի հունվարի 30-ի` «Հայաստանի Հանրապետությունում վտանգավոր թափոնների վերամշակման կամ վնասազերծման կամ պահպանման կամ փոխադրման և տեղադրման գործունեության լիցենզավորման կարգը հաստատելու մասին» N 121-Ն որոշման հավելվածի 12-րդ կետի համաձայն  միջգերատեսչական հանձնաժողովը լիցենզավորող մարմին է ներկայացնում փորձաքննական եզրակացություն, տվյալ դեպքում, վտանգավոր թափոնների վնասազերծման գործունեությամբ զբաղվելու նպատակահարմարության վերաբերյալ:
 Միջգերատեսչական հանձնաժողովը քննարկել է լիցենզիա ստանալու նպատակով «Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպության կողմից ներկայացված հայտն ու փաստաթղթերը և հաշվի առնելով շրջակա միջավայրի վրա ազդեցության դրական փորձաքննական եզրակացության առկայությունն ու ներկայացված փաստաթղթերի լիակազմությունը, ինչպես նաև այն, որ նախատեսվող գործունեությունը կնպաստի վտանգավոր թափոնների հեռացման հետ կապված հիմնախնդիրների լուծմանը, հանձնաժողովը նպատակահարմար է գտնում նշված կազմակերպությանը տրամադրել լիցենզիա` բժշկական թափոնների վնասազերծում իրականացնելու  համար:
Նշված աշխատանքները կիրականացվեն ՀՀ բնապահպանության նախարարության, ՀՀ առողջապահության նախարարության, ՀՀ էկոնոմիկայի նախարարության և ՀՀ արտակարգ իրավիճակների նախարարության համապատասխան կառույցների վերահսկողության ներքո:
ՏԵՂԵԿԱՆՔ

Իրավական ակտերում փոփոխություններ և լրացումներ 

կատարելու անհրաժեշտության մասին

«Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը վտանգավոր թափոնների վնասազերծման լիցենզիա տալու մասին» ՀՀ կառավարության որոշման ընդունումն իրավական այլ ակտերում փոփոխություններ և լրացումներ կատարելու անհրաժեշտություն չի առաջացնում:  
ՏԵՂԵԿԱՆՔ

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ
«Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը վտանգավոր թափոնների վնասազերծման լիցենզիա տալու մասին» ՀՀ կառավարության որոշման ընդունման հետ կապված ՀՀ պետական բյուջեի ծախսային մասում փոփոխություն չի նախատեսվում, իսկ եկամտային մասում սպասվում են ավելացումներ:   

ՑԱՆԿ
«Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը վտանգավոր թափոնների վնասազերծման լիցենզիա տալու մասին» ՀՀ կառավարության որոշման  նախագծի մշակման համար հիմք հանդիսացող իրավական ակտերի
1. «Իրավական ակտերի մասին» ՀՀ օրենք

2.   «Լիցենզավորման մասին» ՀՀ օրենք

ՏԵՂԵԿԱՆՔ
Պետական մարմինների հետ իրավական ակտի նախագծի

համաձայնեցման վերաբերյալ

«Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը վտանգավոր թափոնների վնասազերծման լիցենզիա տալու մասին» ՀՀ կառավարության որոշման նախագիծն ուղարկվել է համաձայնեցման.
· Հայաստանի Հանրապետության առողջապահության նախարարություն

· Հայաստանի Հանրապետության արտակարգ իրավիճակների նախարարություն

· Հայաստանի Հանրապետության էկոնոմիկայի նախարարություն

· Հայաստանի Հանրապետության արդարադատության նախարարություն
Ա Մ Փ Ո Փ Ա Թ Ե Ր Թ

«Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը վտանգավոր թափոնների վնասազերծման լիցենզիա տալու մասին»  ՀՀ կառավարության որոշման նախագծի վերաբերյալ 
պետական մարմինների առաջարկությունների և դիտողությունների վերաբերյալ
	N
	Առարկության, առաջարկության հեղինակը,
Գրության ստացման ամսաթիվը,
գրության համարը
	Առարկության, առաջարկությունների հակիրճ բովանդակությունը


	Եզրակացություն
	Կատարված փոփոխությունները

	1
	2
	3
	4
	5

	1. 
	ՀՀ արդարադատության 

նախարարություն
11.01.2011թ.

N 01/10-11
	 Հայաստանի Հանրապետության կառավարության 2003 թվականի հունվարի 30-ի «Հայաստանի Հանրապետությունում վտանգավոր թափոնների վերամշակման կամ վնասազերծման կամ պահպանման կամ փոխադրման և տեղադրման գործունեության լիցենզավորման կարգը հաստատելու մասին» թիվ 121-Ն որոշմամբ հաստատված Հավելվածի 16-րդ կետի 4-րդ պարբերությամբ և 21-րդ կետով հստակ սահմանվում է, որ լիցենզիայով սահմանված պահանջների և պայմանների կատարման նկատմամբ իրականացվում է վերահսկողություն, ուստի առաջարկվում է  Նախագծի 3-րդ կետում «հսկողություն» բառը փոխարինել «վերահսկողություն» բառով: 

 Նախագիծն անհրաժեշտ է համաձայնեցնել նաև Հայաստանի Հանրապետության արտակարգ իրավիճակների նախարարության հետ:  
	Ընդունվել է: 

ՀՀ բնապահպանության նախարարության
07.12.2010թ. թիվ 1/06/11682-10 գրությամբ համաձայնեցման ներկայացված  նախագծի փաթեթի վերաբերյալ մինչ այսօր կարծիք չի ստացվել ՀՀ արտակարգ իրավիճակների նախարարությունից: 
	Նախագծի 3-րդ կետում «հսկողություն» բառը փոխարինվել է «վերահսկողություն» բառով: 



	2. 
	ՀՀ էկոնոմիկայի նախարարություն
16.12.2010 թ.

N 01/11.12/6314-10
	Դիտողություններ և առաջարկություններ չունի:


	
	

	3. 
	ՀՀ արտակարգ իրավիճակների նախարարություն

	ՀՀ բնապահպանության նախարարության
07.12.2010թ. թիվ 1/06/11682-10 գրությամբ ներկայացված  նախագծի փաթեթի վերաբերյալ մինչ այսօր կարծիք չի ստացվել: 
	
	

	4. 
	ՀՀ առողջապահության նախարարություն
16.12.2010թ.

N Հ.Ք/9485-10

	 «Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը վտանգավոր թափոնների վնասազերծման լիցենզիա տալու մասին» ՀՀ կառավարության որոշման նախագծի 3-րդ կետում և տեղեկանք-հիմնավորման վերջին պարբերությունում «հսկողություն» բառը առաջարկվում է փոխարինել «վերահսկողություն» բառով, քանի որ ՀՀ կառավարության 2003 թվականի  հունվարի 30-ի  N121-Ն «Հայաuտանի Հանրապետությունում վտանգավոր թափոնների  վերամշակման կամ վնաuազերծման կամ պահպանման կամ փոխադրման և տեղադրման գործունեության լիցենզավորման կարգը հաստատելու մասին» որոշման 16-րդ կետի 4-րդ պարբերությամբ և 21-րդ կետով սահմանվում է, որ լիցենզիայի պահանջների և պայմանների կատարման  նկատմամբ իրականացվում է վերահuկողություն: 

Նույն որոշման 22-րդ կետով պահանջվում է որ լիցենզավորված անձինք oրացուցային տարվա ընթացքում յուրաքանչյուր կիuամյակը մեկ անգամ հաշվետվություն ներկայացնեն լիցենզիայով նախատեuված գործունեության իրականացման մաuին` մինչև յուրաքանչյուր կիuամյակին հաջորդող ամuվա 15-ը: Ելնելով նշվածից առաջարկվում է ավելացնել նոր` 4-րդ կետը հետևյալ խմբագրությամբ` «4. Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը. Իրականացնել հսկողություն սույն որոշման 1-ին կետով սահմանված վնասազերծման աշխատանքների կատարման նկատմամբ և սահմանված կարգով ներկայացնել հաշվետվություն լիցենզավորման հանձնաժողովին:»


	Ընդունվել է: 

Առաջարկությունն  ընդունելի չէ, քանի որ լիցենզավորման հանձնաժողովը լիցենզավորված գործունեության իրականացման նկատմամբ հսկողություն կամ վերահuկողություն իրականացնելու լիազորություն չունի:

Վերոգրյալ լիազորություններով օժտված են համապատասխան լիազորված պետական կառավարման մարմինները / ՀՀ առողջապահության և ՀՀ բնապահպանության նախարարությունները/, ինչն ամրագրված է ՀՀ կառավարության 30.01.2003թ. N121-Ն որոշմամբ հաստատված <<Հայաuտանի Հանրապետությունում վտանգավոր թափոնների  վերամշակման կամ վնաuազերծման կամ պահպանման կամ փոխադրման և տեղադրման գործունեության լիցենզավորման կարգի>> 21-րդ կետով:
	Նախագծի 3-րդ կետում և տեղեկանք-հիմնավորման վերջին պարբերությունում «հսկողություն» բառը փոխարինվել է «վերահսկողություն» բառով: 




